
IL-BANK ĊENTRALI EWROPEW

DEĊIŻJONI TAL-BANK ĊENTRALI EWROPEW

tas-6 ta’ Marzu 2009

dwar id-derogi li jistgħu jingħataw skont ir-Regolament (KE) Nru 958/2007 fir-rigward tal-istatistika
dwar l-attiv u l-passiv ta’ fondi ta’ investiment (BĊE/2007/8)

(BĊE/2009/4)

(2009/245/KE)

IL-KUNSILL GOVERNATTIV TAL-BANK ĊENTRALI EWROPEW,

Wara li kkunsidra r-Regolament (KE) Nru 958/2007 tal-Bank
Ċentrali Ewropew tas-27 ta’ Lulju 2007 fir-rigward tal-istatistika
dwar l-attiv u l-passiv ta’ fondi ta’ investiment (BĊE/2007/8) (1),
u b’mod partikolari l-Artikolu 3(2),

Billi l-Artikolu 3(2) tar-Regolament (KE) Nru 958/2007
(BĊE/2007/8) jistabbilixxi li jistgħu jingħataw derogi mill-obbligi
ta’ rappurtar ta’ statistika, lil fondi ta’ investiment (IFs) li huma
suġġetti għal regoli nazzjonali ta’ kontabilità, liema regoli jipper
mettu l-valutazzjoni tal-assi ta’ dawn il-fondi ta’ investiment ssir
anqas frekwenti milli kull trimestru. Jistabbilixxi wkoll li l-kate
goriji tal-IF lil lilhom il-banek ċentrali nazzjonali (BĊNi)
għandhom id-diskrezzjoni li jagħtu derogi, għandhom jiġu
deċiżi mill-Kunsill Governattiv,

ADOTTA DIN ID-DEĊIŻJONI:

Artikolu 1

Derogi

Il-kategoriji tal-IF li lilhom il-BĊNi għandhom id-diskrezzjoni li
jagħtu derogi skont l-Artikolu 3(2) tar-Regolament (KE) Nru

958/2007 (BĊE/2007/8), huma stabbiliti fl-Anness ma’ din id-
Deċiżjoni. Il-Kunsill Governattiv għandu jirrevedi dawn il-kate
goriji ta’ lanqas kull tliet snin.

Artikolu 2

Dispożizzjoni finali

Din id-Deċiżjoni hija indirizzata lill-BĊNi tal-Istati Membri li
adottaw l-euro.

Magħmula fi Frankfurt am Main, 6 ta’ Marzu 2009.

Il-President tal-BĊE
Jean-Claude TRICHET

(1) ĠU L 211, 11.8.2007, p. 8.

